
Урок беларускай літаратуры ў 10-ым класе “Байкі К. Крапівы”

Уводзіны
Бяспорны той факт, што якасная адукацыя сёння – гэта моцная і квітнеючая краіна заўтра, дзе будуць жыць, працаваць і тварыць мэтанакіраваныя, эрудыраваныя, ініцыятыўныя, самастойныя людзі, здольныя выкарыстоўваць інавацыйныя тэхналогіі і прымаць нестандартныя рашэнні. Зыходзячы з гэтага, я бачу сваю асноўную задачу у тым, каб сфарміраваць адукаваную, эстэтычна развітую і граматную асобу. У наш час, калі сучасная школа знаходзіцца ў рэжыме эксперыменту, творчых пошукаў, стан беларускай школы ХХІ стагоддзя найперш залежыць ад настаўніка, які хоча дасягнуць высокіх паказчыкаў пры вывучэнні свайго прадмета, імкнецца зрабіць свой урок не толькі цікавым і інфарматыўным, але і максімальна эфектыўным, каб той ці іншы вучэбны матэрыял  школьнікі засвоілі трывала і не забываліся да наступнага ўрока. Для гэтага ў кожнага педагога ёсць свае ўлюблёныя метады і прыёмы работы, якія прымяняюцца ў залежнасці ад тыпу ўрока, яго тэмы, узроўню навучанасці класа, псіхалагічнага настрою вучняў і г.д.
Канешне, у пошуках эфектыўных форм работы я заўсёды стараюся асвоіць педагагічныя тэхналогіі і методыкі навучання. Не засталіся па-за маёй увагай і мнагамерная дыдактычная тэхналогія, якая зараз карыстаецца “вялікай” папулярнасцю сярод настаўнікаў-выкладчыкаў, і інфармацыйныя тэхналогіі, якія раскрываюць шырокія магчымасці як для вучняў, так і для настаўнікаў і спрыяюць павышэнню якасці навучання, зацікаўленасці дзяцей. За інфармацыйнымі тэхналогіямі будучае- гэта ўжо бяспрэчна. І на сучасным этапе нам проста без іх не абысціся. Мы, настаўнікі, павінны выкарыстоўваць электронныя сродкі навучання, каб падрыхтаваць вучняў да сучаснага жыцця, каб яны не разгубіліся і выбіралі патрэбны накірунак у тым інфармацыйным моры, што з кожным годам становіцца ўсё большым.


На дадзены момант існуе шэраг магчымасцей настаўніку, каб разнастаіць урокі беларускай мовы і літаратуры сваімі метадамі, прыёмамі і формамі работы. Я хачу падзяліцца вопытам сваёй педагагічнай дзейнасці –“Выкарыстанне тэставых заданняў на ўроках беларускай мовы і літаратуры”. У рабоце характарызуюцца станоўчыя і адмоўныя бакі  тэсціравання, прыводзяцца канкрэтныя прыклады выкарыстання тэстаў на ўроках беларускай мовы і літаратуры, падкрэсліваецца актуальнасць выкарыстання іх ў рабоце настаўніка-філолага.

Актуальнасць вопыту

Тэсціраванне-  гэта  адзін  з відаў кантролю,  які ў апошні час усё больш уваходзіць у жыццё сучаснай школы. Высокая эфектыўнасць тэставых праграм  абумоўлена тым, што яны  ўмацоўваюць адваротную сувязь  паміж настаўнікам  і вучнем.  Выкананне тэставых заданняў дае магчымасць настаўніку  хутка  ацаніць вынік  работы  вучня, дакладна вызначыць тэмы, у якіх ёсць прабелы ў ведах. Выковаючы тэсты па ўсіх тэмах вучэбнага пралмета,  навучэнцы  ажыццяўляюць  самакантроль ,  вызначаюць ступень  засваення той ці іншай тэмы з тым, каб паўтарыць тэарэтычны матэрыял  або атрымаць кансультацыю натаўніка па дадзенай тэме.

Мэты і задачы педагагічнай дзейнасці

  У апошнія гады тэсціраванне атрымала шырокае распаўсюджанне  ў сістэме адукацыі, у тым ліку і ўступныя экзамены ў ВНУ праводзяцца ў выглядзе тэставых заданняў.

Мэтапедагагічнай дзейнасці:  выкарыстанне тэставых заданняў як сучаснай формы кантролю ведаў вучняў па беларускай мове і літаратуры.  Задачы:

· навучыць школьнікаў выкарыстоўваць тэарэтычны матэрыял пры выкананні тэставых заданняў, павышаць  асабістую адказнасць вучняў  за  вынікі сваёй дзейнасці ;

· ажыццяўляць псіхалагічную  падрыхтоўку школьнікаў да цэнтралізаванага  тэсціравання;

· ахарактызаваць агульныя патрабаванні да тэставых заданняў;

· вылучыць асаблівасці арганізацыі падрыхтоўкі і распрацоўкі тэстаў;

· развіваць інтэлектуальныя і творчыя здольнасці вучняў, фарміраваць навыкі самастойнай дзейнасці вучняў;

· ствараць умовы для развіцця мыслення вучняў, пазнавальных уменняў, прымяненне ведаў на практыцы, выпрацоўка ўменняў рабіць вывады;

· садзейнічаць выхаванню ў вучняў імкнення да самаадукацыі і самаўдасканалення, да поспехаў у вучэбнай дзейнасці.

Як  вядома, тэст – гэта сукупнасць  заданняў, выконваючы  якія  вучань:

· дае  кароткі  адназначны  адказ;

· выбірае  правільны  адказ з  некалькіх  прапанаваных ;

· графічна  або  з  дапамогай  лічбаў  абазначае  вырыянты  напісання  або  абгрунтоўвае  адказ .

 Мая задача – глыбей спыніцца на гэтых фактах, раскрыць асаблівасці кожнага  з магчымых відаў тэстаў, каб далей правільна арыентавацца ў складанні і выкарыстанні тэставых заданняў.

Сутнасць вопыту

Педагагічны  тэст – сукупнасць  тэставых  заданняў, па  выніках  якіх  вызначаецца  ўзровень  падрыхтаванасці  вучнаў  па вучэбным  прадмеце. 

У   апошнія  гады  ў  школьнай  практыцы  шырокае  распаўсюджанне  атрымалі  тэставыя  заданні  як  сродак  навучання, а  таксама  кантролю. 

Тэсты  даюць  магчымасць  правесці  экспрэс-аналіз  узроўню  засваення  вучнямі  пэўнага  раздзела (тэмы).Тэставыя  заданні  могуць  выкарыстоўвацца  як  сродак  навучання  ці  кантролю, па-першае, на ўроках, дзе  неабходна  аднавіць  раней  вывучаны  матэрыял ( з мэтай  праверыць  гатоўнасць  вучняў  для  ўспрыняцця  новай  тэмы); па-другое, адразу  пасля  вывучэння  тэмы  і, нарэшце,  пры  выніковым  паўтарэнні. У сувязі  з  гэтым  адрозніваюць  тры  віды  тэсціравання: 1) дыягнастычнае 2) навучальнае 3) кантрольнае.

Апісанне тэхналогіі вопыту
Глава1. Тэсціраванне як метад кантролю паспяховасці вучняў

1.1. Тэсты як форма праверкі ведаў і ўменняў вучняў

Метады  навучання  прынята падраздзяляць на метады выкладання,

навучання  і  кантролю. Да  метадаў  выкладання  звычайна  адносяць  інфармацыйна-паведамляльны, тлумачальны, інструктыўна-практычны, пабуджальны, тлумачальна-пабуджальны, рэпрадуктыўны, прадуктыўна-практычны, пошукавы. [5,  18 ]
Асобае месца ў  працэсе  навучання  займаюць  метады  педагагічнага

кантролю – папярэдняга, бягучага, тэматычнага   і  выніковага. Кантроль – гэта  адна  з  найбольш  цяжкіх  і  адказных  аперацый  у  навучанні.  Педагагічны  кантроль  выконвае  шэраг  функцый  у  працэсе  навучання: ацэначную, стымулюючую, развіццёвую, навучальную, дыягнастычную, выхаваўчую  і  іншыя. 

Мне здаецца, што  глыбіня  і  трываласць  ведаў  вучняў  залежаць  не  толькі  ад  якасці  працэсу  навучання, але  і  ад  сістэматычнасці  кантролю. Рэгулярны  кантроль  выхоўвае  ў  вучняў  звычку  да сістэматычнай  навучальнай  працы  як  у  школе, так  і  дома, стымулюе  іх штодзённую  падрыхтоўку  да ўрока.  

Для  дыягностыкі  паспяховасці  навучання  прымяняю на практыцы   тэсты ці тэставыя заданні. Рознымі  аўтарамі  яны  называюцца  па-рознаму: тэстамі вучэбных  дасягненняў, тэстамі  паспяховасці, дыдактычнымі  тэстамі  і  г.д.

Тэст – кароткі, строга  стандартызаваны  іспыт, які  дазваляе  колькасна  вызначыць  вынік  і, значыць,  дае  магчымасць  ажыццявіць  яго  матэматычную  апрацоўку. [ 2, 21]

Тэсты – гэта  выпрабаванні, якія  дазваляюць  за  параўнальна  кароткія  прамежкі  часу  ацаніць  выніковасць  пазнавальнай  дзейнасці  вучняў , значыць, ступень  і  якасць  дасягнення  вызначанага  ўзроўню  падрыхтоўкі.[2, 23]

Тэсціраванне шырока  выкарыстоўваецца  для  трэніровачнага, прамежкавага  і  выніковага  кантролю  ведаў, а  таксама  для  навучання  і  самападрыхтоўкі вучняў. Тэсціраванне з’яўляецца эканомнай, мэтанакіраванай  і індывідуалізаванай формай кантролю. Побач з тэстамі, якія кантралююць веды тэарэтычнага  матэрыялу, прымяняю і тэсты на ацэнку асобных навыкаў, якія  сфарміраваліся  ў  вучняў  пры  вывучэнні  тэмы  ці твора. Гэта  арыенціровачныя   тэсты. Вельмі часта  выкарыстоўваю  дыдактычныя  (педагагічныя) тэсты, мэтай  правядзення  якіх  з’яўляецца  фарміраванне  адпаведных  навыкаў, а  таксама  вызначэнне  ўзроўню  іх  засваення. Пры правядзенні  урокаў  беларускай  мовы і літаратуры  я  пастаянна  выкарыстоўваю тэматычныя тэставыя заданні.  У працэсе выканання тэматычных тэстаў даю  школьнікам  парады, на якіх заданнях можна сэканоміць час і перайсці  да больш складаных. Асноўную колькасць тэставых заданняў  адпрацоўваю з вучнямі 10-11 класаў на факультатыўных занятках. Вучу школьнікаў дакладна прымяняць вывучаныя на ўроках і падчас паўтарэння і сістэматызацыі  правілы, умець  арыентавацца ў азначэннях, класіфікацыях. Бачу сваю задачу як настаўніка ў тым, каб на гэтым этапе дапамагчы вучням  даводзіць пэўныя практычныя ўменні да аўтаматызму. Тым больш што такі падыход  да арганізацыі работы з тэматычнымі тэстамі  прадыктаваны і асаблівасцямі распрацоўкі тэставых заданняў для ўступных выпрабаванняў. І частка А, і частка В тэста  па беларускай мове  правярае веды  вучняў па ўсіх раздзелах. Аднак, калі  ў частцы А правяраюцца  толькі  практычныя ўменні і навыкі, то ў частцы В і тэарэтычныя веды.

Напрыклад, заданне часткі А

Адзначце  словы з падоўжаным [ж ]: 1. без жартаў; 2) прыезджы; 3) разжыцца; 4) дажджынка; 5) падарожжа  
Заданне часткі В

Замяніце сінтаксічную канструкцыю музей, які аднавілі, словазлучэннем дзеепрыметнік+назоўнік. Словазлучэнне запішыце .
Нядрэнны вынік адсочвання паказчыкаў навучання кожнага выпускніка даюць дыягнастычныя карты вучэбных дасягненняў  вучняў, якія я вяду на працягу двух гадоў. Гэты працазатратны працэс больш эфектыўны, калі самі вучні асэнсавана прагназуюць  вынікі свайго навучання. Вызначыўшы рэальныя прабелы па выніках чарговай тэставай дыягностыкі, я ўношу карэктывы ў каляндарна-тэматычнае планаванне факультатыўных і стымулюючых заняткаў, арганізоўваю заняткі рознаўзроўневага абагульняючага паўтарэння.

Пачынаючы з 11 класа, я знаёмлю вучняў са структурай тэста цэнтралізаванага тэсціравання, часавымі рамкамі, нормамі ацэнкі тэставай работы, умовамі правядзення ўступнага экзамену ў форме тэста і пачынаю вучыць “тэхніцы выканання тэста”:

-         вучу строгаму самакантролю часу падчас працы над тэстам;

-         фармірую ўменне вызначаць ступень цяжкасці заданняў;

-         знаёмлю з прыёмам “ спіральнага руху па тэсце”.

Адным з прынцыпаў пабудовы метадычнай падрыхтоўкі да цэнтралізаванага тэсціравання лічыцца прынцып жорсткага абмежавання часу пры выкананні тэставых заданняў. Лічу, што тут таксама патрэбны індывідуальны падыход у залежнасці ад таго, якую планку паставіў для сябе выпускнік, з улікам апераджальнай мэты. Вызначыўшы для сябе аб’ём заданняў, якія ён напэўна можа выканаць, вучань будзе мець магчымасць прысвяціць падрыхтоўцы да іх больш часу, а гэта павялічвае яго патэнцыяльны вынік. Калі вучань матываваны толькі на пераадольванне экзаменацыйнага парогу ( такія вучні ёсць, яны мэтанакіравана выбіраюць платную форму навучання ў ВНУ), то не патрэбна ствараць напружанне, працаваць у хуткасным рэжыме, а лепш спакойна і ўважліва выконваць заданні і ажыццяўляць самакантроль і самаправерку. Да жорсткага самакантролю часу неабходна прывучаць толькі тых вучняў, якія падрыхтаваны да выканання заданняў часткі В.

Гавару вучням, што, каб паспяхова выканаць тэст, неабходна затрачваць не больш трох хвілін на кожнае з 10-12 першых заданняў. Кожныя заняткі мы адпрацоўваем тэсты на хуткасць: напрыклад, за 12 хвілін неабходна выканаць 4-5 заданняў тэста. Пры гэтым даю тэматычныя тэсты, якія на дадзены момант  могуць выканаць вучні. Абавязкова адзначаю колькасць вучняў, якія справіліся з заданнем у рамках адведзенага часу,  адразу аналізую сітуацыю і даю парады па больш рацыянальнаму выкананню пэўных заданняў. Як я вучу вызначаць цяжкасць заданняў? Спачатку прашу вучняў прагледзець тэст ад пачатку да канца і вызначыць тыя заданні, якія здаюцца ім зразумелымі і няцяжкімі, і выканаць іх у “ рэжыме хуткасці”. Пасля прыступіць да заданняў, якія зразумелыя па фармуліроўцы, але патрабуюць большага часу, і выканаць іх. І толькі пасля гэтага, калі застанецца час, можна прыступаць да астатніх заданняў.

Паступова прывучаю вучняў да метаду “ пільнага погляду” – уважліва сачы за тым, каб не спыняцца на адным заданні доўга, так як ты абмежаваны ў часе. Асобую ўвагу  прашу засяродзіць на тым, наколькі ўважліва яны прачыталі  фармуліроўку задання і зразумелі яе. Падчас навучання на другой ступені агульнай сярэдняй адукацыі  вучні прывыкаюць да традыцыйна сфармуляваных заданняў у межах тэматычных тэстаў тыпу “Адзначце словы, у якіх на месцы пропуску патрэбна пісаць літару а”, “Адзначце правільна напісаныя словы”, “ Адзначце словы, якія маюць канчатак” і т.п. і могуць адчуваць цяжкасці, калі заданне сфармулявана нетрадыцыйна. Напрыклад, патрабую ад вучняў удумлівага чытання і пры неабходнасці перачытвання заданняў тыпу “ Адзначце дзеясловы, якія ў форме 2-й асобы адзіночнага ліку цяперашняга ці будучага простага часу маюць канчатак – еш (эш)” або “ Адзначце словы, якія ў сваім саставе маюць формаўтваральны суфікс”, або “ Адзначце прыклады, пасля якіх правільна пададзена ў дужках пачатковая форма выдзеленага прыметніка”.

Выконваючы тэст, вучні ведаюць, што складанасць заданняў нарастае, таму заўсёды раю настойліва і добрасумленна адпрацоўваць кожнае заданне, толькі потым можна прыступаць да наступнага – гэта і ёсць прынцып “ спіральнага руху па тэсце”. Прычым, калі па выніках дасягненняў у працэсе нашай сумеснай працы ўжо вызначаюцца высокаматываваныя вучні, якім пад сілу выканаць тэст у поўным аб’ёме, я даю параду ім пачаць выкананне тэста з заданняў тыпу В.

У час правядзення ўрокаў і факультатыўных заняткаў у 10-11 класах я жорстка эканомлю час на тэорыі з мэтай выкарыстання яго для практыкі. Апошнія гады для факультатыўных заняткаў па  падрыхтоўцы да цэнтралізаванага тэсціравання выбіраю  вучэбныя праграмы факультатыўных заняткаў  для X  і  ХІ класаў агульнаадукацыйных устаноў з беларускай і рускай мовамі навучання “ Практыкум па арфаграфіі беларускай мовы “ і “Практыкум па пунктуацыі беларускай мовы “   за аўтарствам Г. М. Валочка, В. У. Зелянко. Паколькі мэта названых вучэбных праграм  заключаецца ў павышэнні арфаграфічнай пісьменнасці і адпрацоўцы пунктуацыйных навыкаў вучняў, то гэта супадае з маімі агульнымі задачамі па падрыхтоўцы  вучняў да цэнтралізаванага тэсціравання. Вучні маюць магчымасць паўтарыць тэарэтычны матэрыял па пэўнай тэме па падручніках ( у рамках падрыхтоўкі да ўрока) і па дапаможніках для вучняў ( у рамках падрыхтоўкі да факультатыўных заняткаў). Адразу пасля паўтарэння  вучнямі тэорыі я паказваю разнастайныя тэставыя заданні з груп А і В па гэтай тэме, выкарыстоўваючы зборнікі з матэрыяламі цэнтралізаванага тэсціравання розных гадоў.

З мэтай дасягнення добрых вынікаў на ўроках  стараюся выкарыстоўваць разнастайныя формы работы: франтальныя, групавыя, індывідуальныя. У адпаведнасці з абранай формай у дапамогу вучням прапаноўваю табліцы, схемы, алгарытмы выканання тэставых заданняў.  З мэтай аператыўнага кантролю засваення пэўнага тэарэтычнага матэрыялу і прымянення ведаў пры выкананні тэматычных тэстаў часта выконваем і аналізуем мікра-тэсты. Мэту такой працы бачу ў выяўленні тых вучняў, якія не зусім разумеюць матэрыял па тэме. Пры арганізацыі працы ў групах, частка вучняў атрымлівае заданні, накіраваныя на дасягненне абавязковых вынікаў навучання, некаторыя маюць перад сабой узор выканання задання, а іншыя – толькі алгарытм выканання, больш моцныя вучні атрымліваюць заданні павышанага ўзроўню. На такім уроку мая праца засяроджана на больш слабых вучнях, таму што ў моцнай групе, як правіла, заўсёды калектыўнымі намаганнямі выконваюць заданне, якое выклікае цяжкасць, самастойна прымяняючы веды і прыёмы дзейнасці ў новай сітуацыі.

Навучанне алгарытму дае магчымасць абавязковага ўзроўню навучання найбольш слабым вучням. Галоўнае, што з часам школьнікі перастаюць баяцца,  смялей задаюць пытанні, спраўляюцца з больш простымі заданнямі. Абстаноўка на занятках добразычлівая, спакойная.

На стымулючых занятках я праводжу індывідуальную работу з кожным вучням па карэкцыі прабелаў у ведах. На такіх занятках выкарыстоўваю не толькі тэсты зборнікаў мінулых гадоў, але і тэсты ў рэжыме on-line, а таксама гатовыя рэсурсы медыятэкі.

У 5-9 класах праводжу тэставы кантроль амаль на кожным уроку: пасля вывучэння новай тэмы, калі ідзе замацаванне матэрыялу, або наадварот, калі неабходна паўтарыць пройдзены. Напрыклад,  тэма “Назоўнік” уключае  2-3-4-5 тэстаў на кожную падтэму: агульныя і ўласныя назоўнікі; род, лік і склон назоўнікаў; скланенне назоўнікаў; разрады назоўнікаў і іншыя. У канцы тэста паказваецца вынік і колькасць правільных і няправільных адказаў. Вынікі тэста дапамагаюць  убачыць памылкі кожнага  вучня, яго рост у параўнанні з папярэдняй работай.  Такі від работы спрыяе выпрацоўцы асноўных уменняў і навыкаў па прадмеце. Перавага тэстаў у тым, што вучань у час самастойнай дзейнасці  на ўроку  можа прыстасоўваць вывучаемы праграмны матэрыял да свайго ўласнага тэмпу працы.  На маю думку, такі прыём выкладання і навучання дазваляе з поспехам рэалізоўваць дыферэнцыраваны  падыход: вучні  больш грунтоўна  запамінаюць новы  матэрыял, павышаецца іх унутраная матывацыя да прадмета.  Значна эканоміцца час  на выкананне  трэніровачна- карэкцыйных  практыкаванняў, развіваецца  наглядна- вобразнае мысленне, фарміруецца ўменне  работы з інфармацыяй.  Эфектыўнасць такіх урокаў відавочна: умацоўваецца зваротная сувязь у сістэме “ настаўнік- вучань”. У маёй метадычнай капілцы   маецца даволі вялікая колькасць  тэстаў, распрацаваных самастойна: “ Назоўнік як часціна мовы” (6, 11 класы),  “Род, лік, склон прыметнікаў”  ( 6 клас), “ Аднасастаўныя сказы” ( 8 клас), “Гукі мовы” (5 клас), “ Працяжнік паміж дзейнікам і выказнікам” (8 клас),                  “ Адасобленыя члены сказа” (11 клас). “Правапіс лічэбнікаў” ( 6 клас) , “Трэніровачныя тэсты паарфаграфіі” (11 клас), “ Складаназалежны сказ. Знакі прыпынку паміж часткамі” ( 11 кл.) і многія іншыя. Заданні прапаноўваю  розных тыпаў: пытанні з некалькімі варыянтамі адказаў;  пытанні , адказы на якія  школьнікі павінны ўводзіць  з клавіатуры, пытанні, для адказу  на якія трэба знайсці адпаведнасць паміж элементамі двух ці трох спісаў; пытанні, дзе ў якасці адказу трэба выбраць правільную паслядоўнасць элементаў у прапанаваным спісе.                                                                                        
У залежнасці  ад тыпу ўрока па- рознаму выкарыстоўваю тэсты ў сваёй рабоце. Напрыклад, пры вывучэнні тэмы “Правапіс не з прыметнікамі” (6 кл.)  спачатку прапаную вучням выканаць тэставае заданне “ Правапіс не з назоўнікамі”, а  затым пераходзім  да вывучэння новай тэмы. Метадычна граматная падача матэрыялу садзейнічае паспяховаму фарміраванню асобасныхкампетэнцый школьнікаў пры вывучэнні дадзенай тэмы.                        
Накоплены мною вопыт работы паказвае, што  выкарыстанне  тэставых заданняў на ўроках беларускай мовы і літаратуры дазваляе індывідуалізааць  працэс навучання, эфектыўна арганізаваць самастойную работу, павышае  цікавасць да вывучэння прадметаў, дапамагае ўцягнуць  навучэнцаў  у вучэбны працэс, спрыяючы  найбольш шырокаму  раскрыццю іх здольнасцей,  павышае паспяховасць і якасць ведаў,  эканоміць час на апытванне навучэнцаў, робіць урокі цікавымі і змястоўнымі, садзейнічае  атрыманню больш глыбокіх і трывалых ведаў.

1.2.Структура тэста

Поўная  структура  тэста  ўключае  ў  сябе  наступнае:

· Сукупнасць  заданняў,

· Правілы  работы  з  тэстам  для  вучня,

· Інструкцыя  настаўніку,

· Тэарэтычнае  апісанне  ўласцівасцей, якія  вымяраюцца  тэстам,

· Шкала  вымярэння  ўласцівасцей,

· Метад  вывядзення  адзнакі  па  шкале.

Адзінкай тэста, яго структурным  элементам  з’яўляецца  тэставае  заданне. Тэставае  заданне  ўключае  ў  сябе :

· канстатуючую  частку,якая  апісвае  сітуацыю  і  не  патрабуе  ад  вучня   якіх-небудзь  актыўных  дзеянняў;

· працэдурную  частку, якая  змяшчае  прапановы  вучню  выканаць  якія-небудзь  канкрэтныя  дзеянні – выбраць  правільны  адказ  з  шэрагу  прапанаваных, устанавіць  адпаведнасць  або  правільную  паслядоўнасць, назваць тэрмін, запісаць  слова  ў прапанаванай  форме  і г.д.

· Элементы  самога  выбару – варыянты  для  выбару  правільных  адказаў.

У  навукова-метадычнай  літаратуры  апісаны  механізмы  распрацоўкі  тэставых  заданняў.
1.3.Класіфікацыя  тэставых  заданняў

Я лічу, што сістэматычнае  выкарыстанне  тэсціравання  дапамагае  аб’ектыўна  ацаніць  веды, узровень  і  якасць падрыхтоўкі  школьнікаў  па прадмеце.

Усе  тэсты  можна  падзяліць на дзве  вялікія  групы: стандартызаваныя і нестандартызаваныя. Стандартызаваныя – гэта  тэсты, якія  вызначаюць  узровень  ведаў, уменняў  і  навыкаў  вучня  шляхам  супастаўлення  яго  тэставых  паказчыкаў  з паказчыкамі  вучняў  вызначанай  кантрольнай  групы.

Стандартызаваныя  тэсты  дазваляюць  праводзіць  адзін  і  той  жа  тэст з  вучнямі, якія  знаходзяцца  ў розных  пунктах  і  ў  розны  час. Яны  распрацоўваюцца  навукоўцамі.

Нестандартызаваныя -  распрацоўваюцца настаўнікамі-прадметнікамі.

Тэставыя  заданні  могуць  быць  разнастайнымі  як  па  форме, так  і па  змесце. Найбольш  распаўсюджанымі  з’яўляецца  наступная  класіфікацыя  тэставых  заданняў:

· Закрытыя  заданні, у  якіх  вучань  выбірае  правільны  адказ  з прапанаванага  набору адказаў. Закрытыя  заданні  могуць  быць двух  відаў – з  абмежаваннямі, накладзенымі на  адказ, і  з  адказам, які  свабодна  канструіруецца;
· Адкрытыя   заданні ( заданні  на  дапаўненне) , якія  патрабуюць  ад  вучня  самастойна  сфармуляваць  адказ;
· Заданні  на  ўстанаўленне  адпаведнасці,  выкананне  якіх звязана  з выяўленнем  адпаведнасці  паміж  элементамі  дзвюх груп;
· Заданні  на  ўстанаўленне  правільнай  паслядоўнасці, у якіх  вучань павінен  адзначыць  правільны  парадак  дзеянняў  або працэсаў.
Глава 2.Агульныя патрабаванні да тэставых заданняў

2.1.Патрабаванні да складання тэставых заданняў

 Я вылучыла шэраг патрабаванняў, якім тэставыя заданні павінны адпавядаць. Гэта наступныя:

1. Кожнае  тэставае  заданне  мае  свой  нумар. Звычайна  заданні ў тэсце размешчаны па ўзрастанні  складанасці , хаця дапускаецца, каб складанасць заданняў вагалася ў розных накірунках па меры выканання тэста.
2. Кожнае  тэставае  заданне  мае  эталон  правільнага  адказу. Заданні, якія не маюць правільнага  адказу  або  прадугледж-ваюць  варыянты  адказаў, некарэктна  ўключаць  у  тэст.
3. У тэставых  заданнях  усе  элементы  размешчаны  на  канкрэтна  вызначаных  месцах, зафіксаваных  у  рамках  абранай  формы.
4. Тэставыя  заданні  адной  формы  суправаджаюцца  стандартнай  інструкцыяй, якая  папярэднічае  фармулёўцы  заданняў  у  тэсце.
5. Для  кожнага  тэставага  задання  распрацоўваецца  правіла  выстаўлення  адзнакі (бала).
6. Тэставае  заданне  павінна  быць  дастаткова  кароткім  па  форме  прадстаўлення  і  па  часе  выканання.
7. Усе  выказванні  тэста  павінны  быць  зразумелымі  для  ўсіх,  без  выключэння  вучняў.
8. Па магчымасці  трэба  пазбягаць  зваротаў  з  адмоўем  “не”,
варта  аддаваць  перавагу  сцвярджэнням (як  пазітыўным, так і негатыўным).[3, 8]

2.2.Заданні  адкрытага  тыпу

Заданні  гэтага  тыпу  гатовыя  адказы  не даюцца, іх  трэба  сфармуляваць  самастойна. Адрозніваюць  два  віды  адкрытых  заданняў.Адкрытыя  заданні  з  абмежаваннямі, накладзенымі  на  адказ,  маюць  наступны  выгляд:
В1. Знайдзіце і выпішыце  слова(ы), у  якім  трэба  ўставіць  літару  а:

1) д..бразычлівы,   3) г..рнарудны,

2) ч..рнабровы,      4)  ч..рнабароды.

В2. Знайдзіце  колькасны  лічэбнік, які  ў  форме  творнага  склону  напісаны  няправільна. Запішыце  лічэбнік  правільна:

1) семярымі;

2) ста;

3) дзвюма;

4) пяццю;

5) шасцідзясятым.

Адкрытыя  заданні  з адказам, які  свабодна  канструіруецца, адрозніваюцца  тым, што вучням  неабходна  самім  сфарміраваць  правільны  адказ  і  запісаць яго. Фармулёўкі могуць  быць  наступныя:

В1. Дапішыце  сказ:
 Спосаб  падпарадкавальнай  сувязі, пры  якім  залежнае  слова  звязваецца з  галоўным  не  граматычнай  формай, а  сэнсам, мае  назву...

В2. Выберыце  назоўнік, лік якога ў  рускай  і  беларускай  мовах не  супадае. Запішыце  гэты  назоўнік.

1) акуляры,    3) тыдзень,

 2) гадзіннік, 4) педаль.

Ёсць пэўныя правілы распрацоўкі тэстаў закрытага тыпу. Аб іх пойдзе размова  далей.   Таму  трэба  вельмі  ўважліва  адносіцца  да  складання  такіх  заданняў. [8, 13-27]
2.3 Заданні  закрытага  тыпу

Заданні  закрытага  тыпу  могуць  ўключаць у  сябе:

· выбар  адказу  з  некалькіх  прапанаваных  варыянтаў,

· знаходжанне  адпаведнасці  паміж  элементамі  дзвюх  груп,

· устанаўленне  правільнай  паслядоўнасці  дзеянняў.Закрытае  заданне  з  выбарам  адказу  звычайна  ўключае  пытанне (сцвярджэнне)  і некалькі  варыянтаў адказаў ( прыкладаў) да  яго. Вучню  неабходна  выбраць сярод  адказаў  правільныя.  

Праўдападобныя  адказы  называюць  дыстрактарамі,  звычайна  іх не  больш  за  пяць. Дыстрактар  падбіраюць  з  улікам  тыповых  памылак  школьнікаў. Калі  ніхто  з  вучняў  яго  не  выбраў, дыстрактар  называюць  непрацоўным; такі  варыянт  адказу  замяняюць  пры  наступнай  дапрацоўцы  тэста. 

 Прыклады  заданняў  могуць  быць  наступныя:

А1. Адзначце  словы, у  якіх  на  месцы  пропуску  пішацца  літара  а:

1) інт..рэс,             3) р..знародны,

2) сч..рсцвець,      4) гр..мець.

А2.Адзначце  словы (канструкцыі) з  падоўжаным [ш]:

1) насшываць,      3) з  шалікам,        5) аднадушша.

2) счытаны,           4) няшчыльны,

А3. Адзначце радкі, дзе  трэба  ўставіць  займеннік  табе:
1) дзякуй  ...,         3) быў  у  ... ,

2) бачыў ...,           4) удзячны  ... .

А4. Адзначце сказы, у  якіх  трэба  на  месцы  пропуску  ставіць  коску:

1) М. Стральцоў  цікавіўся  творчасцю__  як  старэйшых, так  і  маладых  літаратараў.

2) Прыедзьце  ў  наш  край  познім   летам __ або  ранняй  восенню.

3) І  ўспаміны  тыя  засвяціліся  ў  вачах  бацькі  мяккім __  пяшчотным святлом.

4) Паўсюль  адчувалася  набліжэнне  восені: у  лесе __ і на  палях, і  ў гарадскіх скверах, і  на вуліцах.

5)  Па  яблыку  выспелі  зоры__ ды  падаюць  з неба, як  з дрэў, яны.[6, 10-20]

2.4.Заданні на ўстанаўленне адпаведнасці

Заданне   на  ўстанаўленне  адпаведнасці  складаецца  з  двух  слупкоў. У  левым  слупку  змяшчаюцца  элементы  групы, у  якой  пастаўлена  праблема. У  правым слупку – элементы , з  якіх  трэба  выбраць  правільны  вырыянт адказу. І  вучань  павінен  устанавіць  адпаведнасць  паміж  элементамі  дзвюх  груп. Заданні такія  бываюць  і  закрытыя, і  адкратыя. Прыкладамі  такіх  заданняў  могуць  служыць  наступныя:

В3. Устанавіце  адпаведнасць  паміж  выдзеленымі  ў  сказах  словамі  і іх  часцінамоўнай  прыналежнасцю. Запішыце  правільны  адказ. 

	А . Калектыў наш невялікі,затое  дружны.

Б.Не адкладвай на заўтра таго,што можна  зрабіць  сёння.

В. Мы  любаваліся  і  полем  абапал  дарогі, і хатамі  пад  цяжарам  буслянак, і  сонечным  лесам.

Г. Абапал  так  пышна цвілі  чарэшні і так  шыкоўна – вішні.
	1. Прыслоўе

2.  Займеннік

3.  Прыназоўнік

4. Злучнік

5. Часціца


Адказ  на гэта  заданне  будзе  запісвацца  так: А4Б5В3Г1.

Магчыма і іншае размяшчэнне заданняў на ўстанаўленне адпаведнасці: Напрыклад, 

А21. Устанавіце  адпаведнасць  паміж  выдзеленымі словамі  і  іх  сінтаксічнай  роляй. Адзначце  нумар правільнага адказу:

	А. На працягу – састаўны  прыназоўнік.

Б. Мне  хочацца  дзяўчынцы  на  памяць  падарыць расінку на травінцы, агарачак расы.

В. У гэтым годзе вясна дружная.

Г. Да роднай зямлі я навечна прырос 

карэннем сосен усіх і бяроз.
	1. Дзейнік

2.  Выказнік

3. Дапаўненне

4.  Азначэнне

5.  Акалічнасць


1) А5Б1В2Г3;                4)А1Б3В4Г2;

2) А3Б5В2Г4;                5) А5Б3В4Г1.

3) А1Б3В2Г5;[8,14-30]
2.5. Заданні на ўстанаўленне правільнай паслядоўнасці

Такія заданні найбольш выкарыстоўваюцца ў тэстах па матэматыцы, фізіцы, біялогіі, хіміі, гісторыі, геаграфіі. Але  як  форма бягучага  кантролю  тэставыя  заданні  такога  выгляду  можна  выкарыстоўваць  і на  ўроках мовы  і літаратуры.

Адметнасць  такіх  заданняў  у  тым, што  вучню  неабходна  ўстанавіць  правільную паслядоўнасць  дзеянняў, працэсаў, падзей і  інш., якія падаюцца ў выпадковым парадку. Так, у тэстах  па  беларускай  мове ёсць традыцыйнае заданне тыпу А:

Размясціце  ў такім  парадку  , каб  атрымаўся  звязны  тэкст. Адзначце  правільны  варыянт адказу.
Заданне  тыпу  В  выглядае  так: 

В4.Размясціце  сказы  ў  такім  парадку, кабатрымаўся  звязны  тэкст.

1) Цікаўнасць  да  гэтай рэчы  абумоўлена  не  толькі  прыгажосцю, яго эстэтычнай  функцыяй – упрыгожанне  інтэр’еру  хаты, але  і  яго  роляй  у  беларускіх  абрадах.

2) Шырока  выкарыстоўваецца  ручнік, напрыклад, у  вясельных  абрадах.

3) Падрыхтаваныя  ў  якасці  падарункаў  ручнікі  мелі прэстыжнае  значэнне, паколькі  з’яўляліся  лепшым   доказам   здольнасці  нявесты  ткаць, а  ў  будучыні – апранаць  сям’ю.

4) Дарэнне  ручнікоў  заўсёды  суправаджалася  пэўнымі  рытуаламі, песнямі.

5) Сярод  ільняных вырабаў  традыцыйнага  беларускага  ткацтва варты  ўвагі  ручнік.

Адказ  вучань  павінен даць  такі: 51234.

Інструкцыя  да  такіх  заданняў  звычайна  суправаджаеца  словамі: “Устанавіце  правільную  паслядоўнасць...” Факты  або  дзеянні  звычайна  нумаруюцца  ў заданні. Адказам  з’яўляецца  правільная, на  думку  вучня, паслядоўнасць  лічбаў. [ 10

2.6.Некаторыя віды тэставых заданяў па літаратуры

У  якасці  тэставых  заданняў  па  літаратуры  я  выкарыстоўваю  амаль усе  тыя , што і ў    беларускай  мове.  Існуе  такая  класіфікацыя  тэставых заданняў  па літаратуры:

· З  выбарам  варыянту адказу;

· З  выключэннем  лішняга;

· З  суаднясеннем  паняццяў ;

· З  выбарам  некалькіх  правільных  адказаў;

· На  ўстанаўленне  правільнай  паслядоўнасці;

· З  кароткім  фармулюемым  адказам;

· Са  свабоднымі  фармулюемымі  адказамі.

Невялікая  характарыстыка   такіх  заданняў:

Заданні  з  выбарам  аднаго  адказу

Правільны адказ  у  такіх заданнях  ужо  маецца  побач  з  няправільнымі, і  задача  вучня – знайсці  яго. Гэта  самыя  простыя  заданні  і адпавядаюць першаму  ўзроўню  засваення  ведаў.

Заданні з выбарам некалькіх правільных адказаў

Не  патрабуюць  прыдумваць  вялікай  колькасці  няправільных  пазіцый. Інфармацыйная  каштоўнасць  заданняў  гэтага  віду  вышэй, чым  у  заданняў  з  выбарам  аднаго  правільнага  адказу. Мэта  іх  прымянення – у  асноўным,   праверка  ведаў  тэксту  твора, увагі  да  важных  дэталяў.

Заданні на адпаведнасць

Дазваляюць  праверыць  асацыятыўныя  веды  вучняў . Па  форме  такі  тэст уяўляе  сабою два  спіскі (слупкі) , з  элементаў  якіх  фарміруецца  правільны  адказ.

Заданні на ўстанаўленне  правільнай  паслядоўнасці  патрабуюць  правільнай  расстаноўкі нейкіх дат, падзей і г.д.

Заданні  на выключэнне  лішняга

Пералічваюцца  радкі  з  твора, факты, назвы  і  г.д. Шляхам лагічнага  мыслення  выключаюць  лішняе. Гэтыя  заданні  можна  аднесці  да  другога  ўзроўню  складанасці.

Заданні  з  кароткім  адказам

Уяўляюць  сабой  пачатак  сцвярджэння, побач  з  якім  трэба  дапісаць  свой  адказ  так, каб  атрымалася  поўнае  выказванне. Такія  заданні, з  аднаго  боку, больш  складаныя, бо  не  ўтрымліваюць  варыянтаў  адказу  і  зводзяць  да  мінімуму  магчымасць  здагадкі. З дапамогай  адкрытых  тэстаў  правяраецца  веданне  тэрмінаў, назваў, імён, фактаў, прымет, дат  і  г.д. Гэтыя  заданні  можна  аднесці  да  першага  ўзроўню  складанасці.

Заданні  са  свабоднымі  раскрытымі  адказамі

Яны  дазваляюць праверыць  якасць  авалодвання  зместам  курса  і  сфарміраванасць  складаных  інтэлектуальных  уменняў. 

У тэсце па літаратуры могуць быць прадстаўлены  заданні  з адкрытым  развернутым адказам  пяці  разнавіднасцей:

· Заданні на пералічэнне  прымет  якой-небудзь  літаратурнай  з’явы;

· Заданні, якія  патрабуюць  раскрыць  нейкае  тэарэтычнае  паняцце  на канкрэтным  прыкладзе;

· Заданні-задачы, якія  ўтрымліваюць  у  выглядзе  выказвання  і  пытанне  да  яго.

· Заданні  да  прапанаванага  фрагменту  тэксту, тэматычна  звязанаму  з  вывучаным  зместам, аб’ёмам  у  150-200 слоў;

Граматна  сканструяваныя  тэсты  павінны  акцэнтаваць  увагу  на  самай  важнай  інфармацыі. Практычныя ўменні  вучняў  засноўваюцца  на веданні  тэарэтычнага  матэрыялу  па  беларускай  мове  і  літаратуры.

Глава 3. Арганізацыя падрыхтоўкі і распрацоўкі тэстаў
3.1.Этапы падрыхтоўкі і распрацоўкі тэставых заданняў

Пры  арганізацыі падрыхтоўкі  да  тэсціравання  я перш  за ўсё  вывучаю асаблівасці  работы  з  тэстам,   выконваю тэставыя  заданні, пры  гэтым  зафіксоўваю  час  на  іх  выкананне.

 Наступным  этапам  работы-  аналіз  саміх  заданняў  тэсту:

· ступень  цяжкасці  кожнага  задання;

· яго  суаднесенасць  з  пэўным  раздзелам;

· характар  уменняў , неабходных  для  выканання  таго  ці  іншага  задання.

 Калі  тэст  выніковы, неабходна  спачатку  аптымальна  спланаваць  работу  па  паўтарэнні  з  улікам  навучанасці  школьнікаў, патрабаванняў  да  ведаў  і  ўменняў  вучняў, вызначаных  школьнымі  праграмамі  па  беларускай  мове  і  літаратуры  і  неабходных  для  паспяховага  выканання  тэставай  работы.

Вельмі  важна  навучыць  дзяцей правільна   размяркоўваць  час  пры  выкананні  тэставых заданняў, умець  пераключаць  увагу  з  адной  тэмы  на другую,  параіць  выконваць  заданні  тыя  заданні, якія  пададуцца  больш  лёгкімі, бо  кожнае  правільна  выкананае  заданне  дабаўляе  балы.

Для  таго  каб  упэўнена  і  паспяхова  выканаць  заданні  тэсту, вучням  неабходна :

· спакойна  абдумаць  пытанне;

· рацыянальна  выкарыстаць  адведзены  час;

· не  спяшацца  з  адказамі, уважліва  ўчытвацца  ў  заданні;

· правільна і  дакладна  запісваць  адказы.

Пры  распрацоўцы  тэстаў  трэба  ўлічваць  асаблівасці  саміх тэставых  заданняў, якія  будуць  прапаноўвацца  вучням

3.2.Формы прадстаўлення тэстаў

Па  форме  прымянення  тэсты  могуць  быць  індывідуальнымі і групавымі,вуснымі і  пісьмовымі, бланкавымі , прадметнымі, апаратурнымі і камп’ютарнымі. Пры  гэтым  кожны  тэст  можа  мець  свае  патрабаванні: інструкцыя  па  рабоце  з  тэстам, тэставы  сшытак  з  заданнямі, ліст  адказаў (для  бланкавых  методык) , шаблоны  для  распрацоўкі  дадзеных.

У сваёй  практыцы найбольш прымяняю   індывідуальныя  і групавыя тэсты.

. [4, 14-16]

3.3. Перавагі  і  недахопы  тэставых  заданняў

Тэсціраванне валодае  як  перавагамі, так  і  недахопамі.

Да  пераваг  варта  аднесці  наступнае:

· Вялікая  аб’ектыўнасць  і  пазітыўнае  стымулюючае  ўздзеянне  на  пазнавальную  дзейнасць  вучня;

· Выключэнне  негатыўнага  ўплыву  на  працэс  і  вынікі  ацэньвання  такіх  фактараў, як  настрой, педагагічнае майстэрства  і  ўзровень  кваліфікацыі  настаўніка;

· Арыентацыя  на  сучасныя  тэхнічныя  сродкі  і  выкарыстанне  камп’ютарных  навучальных  сістэм; універсальнасць, абхват  усіх  стадый  працэсу  навучання;

· Выкарыстанне  розных  відаў  тэстаў  на  адну  і  тую  ж  тэму  можа  даць  найбольш  поўную  карціну  падрыхтаванасці  тэсціруемай  групы  вучняў  і  кожнага  асобна. Пры  тэсціраванні  выяўляюцца  канкрэтныя  прабелы  ў  ведах  вучняў, правяраецца, наколькі  асэнсавана  яны  валодаюць тэарэтычным  матэрыялам , ці  ўмеюць  прымяняць  веды  на практыцы  і г.д.

     Тэсты  зручна правяраць, паколькі  праца  з  “ключамі”  аблягчае    працэс  праверкі . Гэта  дае  магчымасць  праверыць  вялікую  колькасць  адказаў  вучняў.

Магчыма  спалучэнне  тэсціравання  з  іншымі  формамі  і   прыёмамі  праверкі  ведаў. У  такім  выпадку  можа выпрацоўвацца  сістэма  максімальна  аб’ектыўнай  ацэнкі  ведаў  вучняў.

  Адным  з  недахопаў  тэсціравання  з’яўляецца  значны  суб’ектывізм  у  фарміраванні  зместу  саміх  тэстаў, адборы  і  фармулёўцы  тэставых  пытанняў. Многае  таксама  залежыць  ад  таго, колькі  часу  адводзіцца  на  кантроль  ведаў, ад  структуры  ўключаных  у  тэставае  заданне  пытанняў  і г. д.

Захапляцца  тэстамі  не  варта, асабліва  на  ўроках  літаратуры. Бо  наша  задача, у  першую  чаргу, навучыць  вучняў правільна, прыгожа  гаварыць, умець  лагічна, абгрунтавана  выказваць  свае  думкі, разважаць, параўноўваць, дэкламаваць , паказваць  і розныя  таленты( напрыклад, артыстызм )  і г.д.  Бо  калі  захапіцца  моцна тэстамі, можна  “развучыць  вучняў  гаварыць.”

Эфектыўнасць і рэзультатыўнасць


26 гадоў аддадзена школе. Многа гэта ці мала? Мабыць, многа, калі падумаеш, што за гэты час вырасла цэлае пакаленне. Але калі праца прыносіць асалоду, калі кожны новы дзень для цябе жаданы і непаўторны, то што такое 26 гадоў! Тое, што становішся старэйшым, заўважаеш па вучнях, якія вырастаюць у цябе на вачах, пакідаюць сцены школы, а на змену ім прыходзяць іншыя…


Згодна з выказваннем, што “давер дзяцей спачатку даецца нам дарма. Па меры таго, як дзеці сталеюць, гэты давер увесь час прыходзіцца заслугоўваць” (П. Экман). Таму ў сваёй педагагічнай дзейнасці імкнулася рабіць усё магчымае, каб не згубіць даверу вучняў, каб наша сумесная праца прыносіла жаданыя вынікі.Асобае месца ў маёй педагагічнай дзейнасці, як, я ўпэўнена, і ў дзейнасці кожнага настаўніка, займае работа з вучнямі, якія праявілі здольнасці да вывучэння беларускай мовы і літаратуры. Пэўны вопыт работы з такімі школьнікамі паказаў, што без энтузіазму і зацікаўленасці настаўніка і жадання вучняў станоўчыя вынікі гэтай работы немагчымыя. На працягу 2015-2016 навучальнага года праводзілася  работа з адоранымі вучнямі, якая дала свае вынікі:

Мае вучні ўдзельнічаюць у раённых алімпіядах па беларускай мове і літаратуры.

· 2012-2013 нав. год – І месца ў раёне (Груша К.,11клас);

· 2012 – 2013 нав. год – VІ месца (Сасімовіч А., 5 клас);

· 2013-2014 нав.год-Vмесца (Сасімовіч А.,6 клас -67% выканання заданняў);

· 2014-2015 нав. год-ІV  месца ў Сасімовіч А., 7 клас, V месца ў Граеўскай Б., 5 клас, ІХ месца ў Уласевіч А., 11 клас).

· 2015-2016нав.год- VІ месца ў Сасімовіч А.,8 клас”; ІІІ месца ў Граеўскай  Б., 6 клас; VІ месца ў Дрозд  Г., 5 клас; VІІІ    месца ў Высоцкай А., 5 клас.

· На жаль, нельга лічыць станоўчай работу з высокаматываванымі вучнямі ў гэтым навучальным годзе, бо  занялі  толькі адно прызавое месца.                                                                                                             Вынікі раённай даследчай канферэныі:    

·   2014-2915 нав. год-    Дыплом  І ступені ў раёне і Дыплом  ІІІ ступені ў вобласці;

· 2015-2016 нав. год- Дыплом ІІ ступені ў раёне.                                                                             

·    Вынікі цэнтралізаванага тэсціравання :                                                                    2012-2013 нав. гады-  48%  (сярэдні працэнт выканання);

·     2013-2014 нав.гады-37%  (сярэдні працэнт выканання);

· 2014-2015 нав.гады-31% (працэнт выканання)                                              

Настаўнікі беларускай мовы і літаратуры сістэматычна працуюць над павышэннем свайго прафесійнага ўзроўню праз работу метадычнага раённага аб’яднання настаўнікаў філолагаў раёна, праз работу школьнага метадычнага клуба “Натхненне”. Я таксама не выключэнне.

      Тэма самаадукацыі, над якой працавала ў гэтым навучальным годзе  –  “Тэхналогія мадэрацыі і інтэнсіфікацыі  ў працэсе выкладання беларускай мовы і літаратуры як фактар развіцця асобы вучня”.

Заключэнне
Аналізуючы тэму працы, я прыйшла да наступных вывадаў.

Тэсты – гэта  вельмі сур’ёзны экзамен не толькі для вучняў, але і для настаўнікаў. Заключаецца гэта ва ўсім: і ў стварэнні тэставых заданняў, і ў вядзенні навучальнага працэсу, і ў правільным,граматным аналізе тэставых работ. 

Працуючы над тэмай, я знайшла для сябе шмат карыснага і патрэбнага. Напрыклад, важна ведаць, што тэсты бываюць  рознаўзроўневыя  ў залежнасці ад ступені складанасці. Гэта калі ў класе ёсць дзеці розных здольнасцей. Можна выкарыстоўваць тэсты з раўнацэннымі заданнямі па  варыянтах, калі ў класе прыкладна аднолькавы ўзровень ведаў вучняў.

Тэставыя заданні можна даваць пры вывучэнні адной тэмы па мове ці па літаратуры, цэлага раздзела, за ўвесь пройдзены курс .А ў старэйшых класах – за курс школы, што дае магчымасць падрыхтаваць вучняў да ўступных экзаменаў па мове ці па літаратуры.

Мяняецца час – мяняемся і мы разам з ім. І патрэбы новага часу прымушаюць шукаць шляхі да іх задавальнення. Але галоўнае – вучыць шукаць ісціну. А тэсты даюць магчымасць максімальна поўна ацаніць веды вучня па тэме, па асобным раздзеле, нарэшце, па ўсім курсе беларускай мовы і літаратуры. Таму побач з традыцыйнымі метадамі і прыёмамі праверкі ведаў вучняў мэтазгодна выкарыстоўваць і тэставыя заданні. 

 
Неабходна ўлічваць усе патрабаванні да тэставых заданняў,  каб  работа  была  больш  эфектыўнай  і прадуктыўнай. Варта помніць  і пра  класіфікацыю  тэставых  заданняў ,  пра  віды  іх , абсталяванне , умовы  і  працэдуру  правядзення, на  чым  я  і  пастаралася  завастрыць  сваю  ўвагу.  

 
На  прыведзеных  распрацоўках  урокаў  я  пастаралася  паказаць  некаторыя  магчымасці  ўжывання  тэставых  заданняў на  ўроках  беларускай  мовы  і літаратуры, а  таксама  прыклады  некаторых  тэставых  заданняў  па  тэмах.Такім  чынам, абапіраючыся  на  матэрыял  працы, на  распрацоўку  ўрокаў, можна  сказаць, што  існуюць  пэўныя  правілы  падбору  заданняў  для  тэста.

 Напрыклад, рэкамендуецца  ўключаць  асобныя  заданні, якія б  маглі  выканаць  практычна ўсе  вучні. Разам  з  тым  частка  заданняў тэста  павінна  быць  разлічана  на  вучняў  з  больш  глыбокімі ведамі. Тэставыя  заданні  павінны  быць  лакальна  незалежныя, г.зн. для  вучняў  аднаго  ўзроўню  ведаў  верагоднасць  правільнага  адказу  на  адно  заданне  не  павінна  залежаць  ад  верагоднасці  правільнага  адказу  на  другое  заданне. 

  
Колькасць  заданняў  можа  вар’іравацца  ў  залежнасці  ад мэты  і  віду  кантролю. 

Такім  чынам,  выкарыстане  тэставых  заданняў  на ўроках мовы  і  літаратуры  - гэта  важны  і  адказны  працэс. Можна  параіць  настаўнікам -філолагам  карыстацца  распрацаванымі  вучонымі  і метадыстамі  тэстамі, якія прайшлі  апрабацыю, рэцэнзаванне  і рэкамендаваны  Міністэрствам  адукацыі  Рэспублікі Беларусь.

Але  разам  з  тым  трэба  не  баяцца  распрацоўваць  і свае  тэставыя  заданні, што  дае  магчымасць  і самому  настаўніку   працаваць  над  сабой.

Дадатак

Тэма ўрока: Байкі Кандрата Крапівы

Мэта і задачы: 

· Раскрыць жанрава-тэматычную разнастайнасць байкі, вылучыць у байках асноўныя іх асаблівасці, прасачыць, як у змесце баек высмейваюцца заганы чалавечага характару;

· Развіваць мысленне і творчыя здольнасці вучняў,навыкі выразнага чытання, інсцэніравання, аналізу алегарычнага твора;

· Уплываць на фарміраванне станоўчых маральных якасцей асобы вучня

Эпіграф:

У байкапісца гэткая ўжо мода:

Падмеціўшы хваробу ў людзей,

Ён піша пра бабра. Пра зайца пра янота.

Не маючы на гэта іхняй згоды,

Але – што зробіце? – спрадвеку так ідзе.

І. Слова настаўніка

(Паведамленне тэмы і мэты ўрока)

-Сёння мы звернемся з вамі да аднаго з самых цікавых жанраў літаратуры – байкі.

· Што вы ведаеце пра байку? Якія яе асаблівасці?

1) Выступленне вучаніцы

(Адносіцца да ліра-эпасу. Малы па памеры твор.Спецыфіка яе заключаецца ў алегарычнасці. Дзейнічаюць у ёй жывёлы, расліны. Птушкі, людзі. Мае павучальны сэнс,скарыстоўваецца гумар і сатыра)

ІІ.Растлумачце значэнне слоў:

Алегорыя – (іншасказанне);

Гумар – (вясёлы, бесклапотны смех);

Сатыра – (выкрывальны, злы смех);

Іронія – ( насмешка);

Мараль – (павучанне).

ІІІ.

Пачынальнікам байкі лічыцца старажытнагрэцкі пісьменнік Эзоп. 

Байка ў гэтыя часы была празаічным творам. Давайце паслухаем адну з баек Эзопа(чытае падрыхтаваны вучань).

Арол і Ліса

 Арол і Ліса пасябравалі і вырашылі жыць побач, каб змацаваць сяброўства суседствам.Арол звіў сабе гняздо на высокім дрэве. А Ліса ашчанілася пад кустом унізе. Калі яна выйшла на жыр, галодны Арол кінуўся пад куст і, схапіўшы лісянят, нажэрся сам і накарміў арлянятаў. Вярнулася Ліса і, убачыўшы бяду, засмуцілася, але не так ад смерці дзяцей, як ад свайго бяссілля. Бо не магла яна , бяскрылая, угнацца за крылатым. Таму, стоячы воддаль, яна кляла свайго ворага – адзінае. Што застаецца бяссільным і нямоглым. І вось неўзабаве Арол быў пакораны за здзек з сяброўства. Аднаго разу, калі ў вйсцы прыносілі ў ахвяру казу, ён выхапіў з ахвярніка ўжо ахопленыя полымем вантробы. Але, калі клаў іх у гняздо, паляцеў моцны вецер, і на тонкіх сухіх галінках у гняздзе занялося яркае полымя.Падпаленыя птушаняты , а гэта былі яшчэ зусім уволыя жаўтароцікі, пападалі на зямлю. Ліса, падбегшы. З’ела ўсіх да аднаго на вачах у Арла.

Слова настаўніка

-З байкі відаць: той , хто парушыў сяброўства , нават калі пазбегне

 помсты пакрыўджанага , не ўцячэ Божае кары (Эзоп, пераклад Алеся Жлукты).

Такім чынам, вы маеце магчымасць параўноўваць байкі , напісаныя 

сёння і ў пачатку ўзнікнення гэтага жанру. (6-5 ст. да н.э.).У многіх літаратурах з’явіліся свае ппраслаўленыя байкапісцы:

у Старажытным рыме – Федр;

у Францыі – Лафантэн;

у Расіі – Кантэмір, Традзьякоўскі, Сумарокаў, Крылоў;

ва Украіне – Скаварада.

У беларускай літаратуры да Крапівы да жанру байкі звярталіся 

Багушэвіч. Гурыновіч. Купала, Колас, Багдановіч, Ядвігін Ш.

К.Крапіва стварыў свой спецыфічны свет баек. Яго творы адметныя 

сацыяльнай і палітычнай завостранасцю, нацыянальным каларытам, своеасаблівай і палітычнай завостранасцю, нацыянальным каларытам, своеасаблівай сістэмай вобразаў, спецыфічнай мовай, разнастайнай тэматыкай, яскравым гумарам і з’едлівай сатырай. Байка – адзін з асноўных жанраў у творчасці пісьменніка.

· Мы ведаем , што сапраўднае прозвішча паэта Кандрат Кандратавіч Атраховіч.Чаму ж ён узяў сабе такі псеўданім – Крапіва?

(Адказы,меркаванні вучняў, зварот да верша “Крапіва”).

Да жанру байкі К.Крапіва звярнуўся рана – у 1922 годзе, калі пачаў

 пісаць па-беларуску. Аднак першая вядомая яго рэч “Воўк і Ягнюк”па-новаму створаная паводле байкі “Воўк і Ягнятка” Івана Крылова і ў падражанне вялікаму майстру, яшчэ не вызначалася ні асаблівымі мастацкімі вартасцямі, ні ўвогуле выразнай задумай. Затое ўжо байка “Вол і Авадзень”, напісаная ў 1923 годзе, звярнула на сябе ўвагу. Яна з’яўляецца цікавай для чытачоў і даследчай і ў наш час.

Асаблівы росквіт Крапівы –байкапісца прыпадае на 1925- 1929 гады, 

калі была напісана большая частка яго баек.

У 1927 годзе выйшаў зборнік . які так і называўся “Байкі”. І ўжо тады 

пра Крапіву загаварылі не толькі як пра таленавітага , надзвычай адоранага байкапісца, але і як аўтара вельмі самабытных менавіта беларускіх твораў.

Малады пісьменнік наследаваў традыцыі, асабліва ў першы перыяд 

творчасці, папярэднікаў, будаваў свае байкі па ўсіх законах і канонах. Самы вялікі ўплыў зрабіў на яго Крылоў. Пра гэта неаднаразова гаварыў сам Крапіва.

Творам беларускага пісьменніка характэрны:

· алегарычнасць вобразаў;

· афарыстычнасць аўтарскай думкі;

· выкарыстанне крылатых народных выразаў;

· сатыра;

· іронія;

· напісаны яны ў вершаванай форме . але рытміка блізкая да размоўнай;

· байкі К.Крапівы глыбока самабытныя і непаўторныя;

· яны заселены беларускімі жывёламі, птушкамі, людзьмі;

· само дзеянне твораў Крапіва пераносіць у беларускую рэчаіснасць, найчасцей у вёску, у сялянскі побыт і звязаны з ім абставіны;

· сюжэты для баек чэрпае з самога жыцця ці з народнай творчай, асабліва з прыказак.

ІV.Cапраўднае прозвішча пісьменніка – Кандрат Кандратавіч Атраховіч. 

· Растлумачце чаму ён узяў сабе псеўданім Крапіва?

· А зараз паслухаем байкі, якія вы падрыхтавалі на памяць і вызначым, ці сапраўды яны адпавядаюць адзначаным вышэй асаблівасцям.

(чытанне на памяць баек, інсцэніроўка)

V.Прыгадаем надзвычай папулярную ў народзе байку “Дзед і Баба” і паглядзім, як выстройвае пісьменнік у байцы ланцужок падзей. У мініяцюры тут ёсць экспазіцыя(характарыстыка Каня і Бабы), завязка ( выезд на кірмаш), развіццё падзей(язда, дапамога Бабы Каню), кульмінацыя (сварка Дзеда з Бабай, якая даходзіць да высокага напалу), развязка (Баба злазіць з воза) і эпілог ( аўтарская мараль). У творах Крапівы гэта асаблівасць відавочна.

VI. Пытанні да баек (праца ў групах)

“Дзед і Баба”

· Якая падзея пакладзена ў аснову байкі?У чым адметнасць яе сюжэта?

· Вусна намалюйце ілюстрацыю да ўрыўка, як Баба дапамагае Каню;

· Ахарактарызуйце Бабу паводле аўтарскай ацэнкі і яе дзеянняў;

· У чым Бабе супрацьпастаўляецца Дзед?

· Прасачыце, як выяўляюцца аўтарскія адносіны да герояў твора.

“Дыпламаваны Баран”

· Чаму пісьменнік у якасці героя выбраў барана?
· Якімі спосабамі стварае пісьменнік характар Барана?Якім паўстае герой у аўтарскай характарыстыцы, праз свае ўчынкі і дыялог з Кошкай?
· Які сэнс заключаны ў словазлучэнях “заслужыць дыплом галавою” і “заслужыць дыплом ілбом”?Што выклікае павагу, а што смех?Чаму?
· Раскрыйце мараль байкі “Дыпламаваны Баран”.
“Дэкрэт”

· Якія адносіны ў вас выклікае Максім? Чаму?
· Як выявілася ў байцы грамадзянская атмасфера , якая склалася ў БССР у канцы 20-х гадоў (байка напісана ў 1928г)?
· У чым агульначалавечае значэнне байкі “Дэкрэт”?
· Здзеклівы смех ці смех скрозь слёзы характэрны для байкі? Чаму?
· Падрыхтуйце выразнае чытанне байкі па ролях
“Махальнік Іваноў”

· З якім пачуццём вы слухалі байку Крапівы “Махальнік Іваноў”? Чым выклікана рэакцыя на твор?
· Складзіце цытатны план байкі
· Якая роля першых дзюх частак у байцы?
· Ахарактарызуйце Шэфа.Чаму ён, калі ўсе кулі прамазаў, злуецца цішком?
· Як характарызуе пісьменнік махальнікаў?
· Раскрыйце сэнс назвы байкі.
VII. Карыкатурыяда баек

Пазнай, якая байка намалявана.

VIII. Выкананне тэставых заданняў

1) У якіх сферах культурнага жыцця краіны праявіў сябе К.Крапіва?
1) Акцер
2) Пісьменнік
3) Дойлід
4) Журналіст
5) Жывапісец
6) Навуковец
2) У якіх літаратурных жанрах выступаў пісьменнік?

1) Лірычныя вершы

2) Байкі

3) Апавяданні

4) Раманы

5) Сатырычныя вершы

6) Балады

7) Лірычныя мініяцюры

8) П’есы

9) Паэмы

3) Сатырычныя вобразы і малюнкі ствараюцца пры дапамозе:

1) Ідэалізацыі

2) Гіпербалізацыі

3) Фантазіі

4) Сарказму

5) Гратэску

6) Парадыравання

7) Іроніі

8) Шаржу

9) Услаўлення

4) У якіх жанрах сатыры выступаў Крапіва? 

1) Раманы

2) П’есы

3) Аповесці

4) Паэмы

5) Байкі

6) Вершы

7) Прытчы

8) Фельетоны

5) Якія з баек належаць Крапіве?

1) “Дыпламаваны Баран”

2) “Мартышка і акуляры”

3) “Ільвіны сынок”

4) “Вол і Асёл”

5) “Свіння пад дубам”

6) “Махальнік Іваноў”

7) “Саманадзейны Конь

8) “Ганарысты Парсюк”

6) Што называецца байкай?

1) Невялікі вершаваны , алегарычны твор павучальна-гумарыстычнага ці сатырычнага характару

2) Драматычна-напружаны сюжэтны ліра-эпічны верш казачна-фантастычнага . легендарнага зместу

3) Урачыстая песня ў гонар якога-небудзь героя. Выдатнай падзеі або дзяржавы.

4) Невялікі алегарычны аповед павучальнага зметсу.

7. У чым нацыянальная арыгінальнасць баек сатырыка?

1) У перанясенні месца дзеяння ў беларускую рэчаіснасць

2) У звароце да гісторыі нашай краіны

3) У шырокім выкарыстанні нацыянальнага фальклору

4) У выбары герояў з ліку жывёл, якія здаўна культывуюцца ў нашым краі

8. Якія афарызмы належаць Крапіве?

1) Была б Свіння, а лужа будзе

2) Да славы прагныя, ды вузкія ў плячах

3) Разумных бараноў наогул жа нямнога

4) Скінь шкурку, дабрадзею, бо зубкі відаць

5) Парсюк не надта быў ахвочы глядзецца праўдзе ў вочы

6) Другі баран – ні “бэ”ні “мя”,

А любіць гучнае імя

7) Ці б’е начальства ў цэль, ці шле за “малаком”,

Ды знойдуцца заўсёды Івановы,

Што памахаць яму гатовы

ІХ. Падвядзенне вынікаў урока

Х. Рэфлексія

Вучні на аркушах паперы ў выглядзе лісточкаў крапівы пішуць адно слова, з якім у іх асацыіруецца творчасць Крапівы –байкапісца. Пасля лісточкі вывешваюцца на дошцы.
План-канспект урока беларускай мовы ў 10 класе

Тэма ўрока:   Назоўнік: агульнае значэнне, марфалагічныя прыметы, сінтаксічная роля

Мэты ўрока: садзейнічаць сістэматызацыі і паглыбленню ведаў вучняў пра назоўнік як часціну мовы; удасканальваць уменне знаходзіць у тэкстах назоўнікі, вызначаць іх марфалагічныя прыметы і сінтаксічную ролю, правільна ўжываць назоўнікі ў маўленні, рабіць іх марфемны і марфалагічны разбор; удасканальваць арфаграфічныя і пунктуацыйныя ўменні вучняў; стварыць умовы для развіцця камунікацыйнай культуры і творчых здольнасцяў вучняў; спрыяць выхаванню ў вучняў духоўнасці, актыўнай жыццёвай пазіцыі і ўпэўненасці ў сваіх сілах.

Ход урока

Эмацыянальнае ўключэнне вучняў.

Заданне 1. Работа з тэкстам ( тэкст на парце ў кожнага вучня).

Прачытайце тэкст, вызначце яго стыль. Растлумачце лексічнае значэнне падкрэсленых слоў.

Крыніца

У старажытнасці, калі нашы продкі яшчэ не ўмелі капаць калодзежаў,      чыстую ваду яны бралі з крыніц. Гэта было святое месца. Сляды язычніцкіх капішчаў знаходзяць сёння якраз каля крыніц, жывых ці даўно перасохлых.

Крынічная вада лічылася карыснай, гаючай, жыватворнай. У вусна-паэтычнай народнай творчасці такая вада ажыўляла, вылечвала асілкаў, змагароў за народнае шчасце, давала ім цудадзейную сілу. Крыніца – гэта і своеасаблівы сімвал духоўнасці, яднання з роднай зямлёй.

Настаўнік.

Беларускі народ мае багатую духоўную спадчыну, старажытныя традыцыі,  звычаі, вераванні. Я спадзяюся, што сённяшні ўрок будзе спрыяць вашаму духоўнаму сталенню.

Паведамленне тэмы і  мэты  ўрока.

Праверка дамашняга задання.

Настаўнік. Дома вам было неабходна паўтарыць звесткі аб марфалагічных катэгорыях назоўніка. Я прапаную вам праверыць свае веды з дапамогай тэста.

Тэст

А1. Якія з напісаных слоў з’яўляюцца назоўнікамі?

1) весяліцца; 2) вясёлы; 3) весялосць; 4) вясёлка; 5) весяліўшы.

А 2.  Адзначце абстрактныя назоўнікі.

1)    мысленне;  2) хараство; 3) дабрабыт; 4) паводка; 5) сасна.

А 3.  Адзначце назоўнікі жаночага роду.

1) роспач;  2) сабака; 3) глыб; 4) мазоль; 5) трэль.

А4.  Адзначце назоўнікі 1-га скланення:

1) столь; 2) рыба; 3) Ілья; 4) доля; 5) суддзя;

А 5. Устанавіце адпаведнасць паміж выдзеленымі назоўнікамі і членамі сказа.

1) Сыны ўзялі калаўрот з вялізным драўляным колам. 2) Тую вяроўку дзядзька  Міканор прыдбаў дзесьці ў Мазыры. 3) Вяроўку дзядзька называў канатам. 4) Гэта раззлавала дзядзьку Міканора. 5) На коле накручана даўжэзная тоўстая вяроўка. 

а) Дзейнік (ці частка); б) Выказнік (ці частка); в) Азначэнне; г)Дапаўненне;

д) Прыдатак.

Ключ да тэста ( запісаны на адваротным баку дошкі)

А 1.3,4; А 2. 1,2,3; А3. 4,5; А 4.2,4; А 5.1-в, 2- д, 3 –б, 4—г, 5- а.

Выкананне трэніровачных практыкаванняў.

Заданні ў групах

I група

Пачытайце прыказкі, растлумачце іх сэнс. Спішыце, абазначце скланенне назоўнікаў. Падкрэсліце назоўнікі з супрацьлеглым значэннем. Назавіце маўленчую сітуацыю, у якой можна выкарыстаць гэтыя прыказкі.

1.    Горкая праўда лепш за салодкую хлусню.

2.    На чужым горы шчасця не пабудуеш.

3.    Які пачатак, такі і канец.

4.    Што вывучыў у маладосці, таго не забудзеш у старасці.

5.    Мір будуе, а вайна разбурае.

II група

Спішыце тэкст, устаўце прапушчаныя літары. Вызначце асноўную думку тэксту. Абазначце назоўнікі, выдзеліце іх склонавыя канчаткі. Зрабіце сінтаксічны разбор першага сказа. Якую сінтаксічную ролю выконваюць назоўнікі?

Р..днае слова – гэта першая кр..ніца, праз якую мы пазнаём ж..ццё і акаляючы нас свет. Пагэтаму вам неабходна так старанна вывучаць сваю родную мову, ведаць і любіць лепшыя творы б..ларускай літаратуры. І перш за ўсё тр..ба ведаць свой народ, яго гісторыю, яго багатую вусную творчасць.

Якуб Колас

III  група

Распазнайце адушаўлёныя і неадушаўлёныя назоўнікі. Адушаўлёныя падкрэсліце адной рыскай, а неадушаўлёныя – дзвюма.

Зіма, студэнт, зубр, бяроза, маці, селянін, народ, слова, брат, мова, лёд, бацька, натоўп, качаня, вучань, настаўнік, подзвіг.

IV група

Да назоўнікаў з рускай мовы падбярыце беларускія адпаведнікі. Вызначце іх род у абедзвюх мовах (пры неабходнасці карыстайцеся руска-беларускім слоўнікам). Складзіце словазлучэнні.

Полынь, боль, инженер, яблоко, тень, шинель, гусь, пыль, собака, запись, степь, медаль, тополь.

 Фізкультхвілінка.

Выніковы тэст

1 варыянт

А 1. Вызначце правільна ўтвораныя словазлучэнні

1. Сінія чарнілы; 2. Гагатлівая гусь; 3. Стары камод; 4. Смачны селядзец; 5. Пабіты сабака

А 2. Вызначце памылковыя варыянты напісання

1. Убачыць на нашым старасце; 2. Аддзячыць роднаму дзядулі; 3. Аб справядлівым суддзі; 4. Здарылася пры настаўніку; 5. Беглі за дзядзькай і бацькай.

А 3. Адзначце нумары радоў, дзе ўсе назоўнікі з правільна напісанымі         канчаткамі:

1. Клопату, адчаю, плачу, квадрату, тэкста;

2. Жалю, тэлевізара, электрода, транспартыра, снегападу;

3.Часнаку, грыпу, баршчу, пілатажу, маркера;

4. Мантажу, мармуру, адраса, абанента, вугляроду;

5.Хлеба, ячмяню, лазняку, мільярда, спектакля.

В 1    Выпраўце памылкі:

а) не было снега;

б) на поле не было;

в) зазвінелі на небе;

г) на ўскрайку леса;

д) веснавы моц.

В 2 Перакладзіце словазлучэнні  на беларускую мову:

1. Древние рукописи, 2. Четыре весёлых воробья, 3. В семи метрах от меня, 4.Ванина мозоль, 5. Тётино занятие

2 варыянт

А1. Вызначце правільна ўтвораныя словазлучэнні

1. Свежыя чарніцы; 2. Ваеннае аташэ; 3. Крыклівы какаду; 4. Паселі на каменнях; 5. Пранізлівы боль.

А 2. Вызначце памылковыя варыянты напісання

1. Разважаць аб нашай выдатніцы; 2. Зроблена няўмекай Толем; 3. Не даваць спакою такому п’яніцы; 4. Здарылася пры старасце Вользе; 5. Сябравалі з дзядулем.

А 3. Адзначце нумары радоў, дзе ўсе назоўнікі з правільна напісанымі канчаткамі:

1. Керасіна, гароху, занятка, ромбу, алфавіта;

2. Аўсу, тэлефона, гузіка, аўтапарку, садка;

3.Ляска, смеху, холаду, берага, горада;

4. Авантурызму, крадзяжу, гармоніка, абанемента, вуглю;

5.Баравіка, лесу, брому, суфікса, часопіса;

В 1 Выпраўце памылкі:

а) дом у пяць этажэй;

б) некалькі разоў у тыдзень;

в) падобны на бацьку;

г) хварэць грыпам;

д) дараваць сябра.

В 2 Перакладзіце словазлучэнні  на беларускую мову.

1. Вкусная клубника, 2. Четверо мужественных друзей, 3. Боязливый лосёнок, 4.Бабушкины очки, 5. Ксюшина шаль

Ключы да тэста:

Варыянт 1

А 1. 2,4,5; А.2 1,2,5; А 3 2,3,4,5; В 1. Не было снегу; на полі не было; зазвінелі ў небе; на ўскрайку лесу; веснавы моц; В 2. Старажытныя рукапісы, чатыры вясёлыя вераб’і, за сем метраў ад мяне, Ванеў мазоль, цётчын занятак.

Варыянт 2 А 1. 1,3,5; А 2. 2,3; А 3. 3,4,5; В 1. Дом на пяць паверхаў; некалькі разоў на тыдзень; падобны да бацькі;хварэць на грып; дараваць сябру; В 2. Смачныя клубніцы, чацвёра мужных сяброў, палахлівае ласяня, бабуліны акуляры, Ксюшын шаль.

7. Выстаўленне і каменціраванне адзнак.

8. Дамашняе заданне:  § 22, практ. 177

План-канспект факультатыўных заняткаў “ Практыкум па арфаграфіі” ў 10 класе

Тэма:  Нарматыўнае ўжыванне склонавых форм назоўнікаў.

Мэта: садзейнічаць замацаванню арфаграфічных навыкаў вучняў ў правапісе назоўнікаў.

Задачы: стварыць умовы для актуалізацыі і сістэматызацыі ведаў вучняў па тэме “ Правапіс назоўнікаў”, замацоўваць уменне правільнага напісання і ўжывання назоўнікаў у маўленні; садзейнічаць выхаванню ў вучняў духоўнасці, актыўнай жыццёвай пазіцыі і ўпэўненасці і сваіх сілах.

Абсталяванне: Валочка Г.М. Беларуская мова 10-11 класы; Практыкум па арфаграфіі і пунктуацыі: дапам. для вучняў агульнаадукац. устаноў з беларус. і рус. мовамі навучання/ Г.М.Валочка, В.У.Зелянко, І.Л.Бурак. – Мінск: Аверсэв, 2010;  сшыткі, тэставыя заданні.

Ход заняткаў

Арганізацыйны момант.

Матывацыйны этап.

Настаўнік. Сёння мы з вамі працягваем знаёмства з традыцыямі і звычаямі нашых продкаў, з нашай духоўнай спадчынай.  Як вам ужо вядома, беларуская нацыянальная культура багатая на разнастайныя народныя святы. Адно з такіх святаў адзначаецца  зімовымі днямі. Я прапаную вам урывак з рамана У. Караткевіча “ Каласы пад сярпом тваім”. Прашу вас прачытаць тэкст, ужываючы назоўнікі, запісаныя ў дужках, у патрэбнай склонавай форме.

У кола ўвайшоў бог (холод) Зюзя – пераапрануты пастух Данька, у доўгім белым ( кажух), з ільняной грывай ( валасы) . Зюзя сварыўся з ( людзі ), нагамі ўзвейваў у ( паветра ) снег, нібы зрабіў завіруху.

За ім валасатая несла саламянае чучала Каляды, якое глядзела ў змрок намаляванымі ( вочы ). Хлопцы і дзеўкі кідаліся на варту, каб павярнуць Каляду тварам да ( агонь), і, адкінутыя, ляцелі ў снег. Гулі скрыпкі, пявуча вохкаў бас, пяшчотна сапла жалейка, уздыхаў бубен.

Данька прытупваў нагамі па ( снег ), хапў вісклівых дзяўчат, цалаваў і запіхваў за каўнер кожнай жменю ( снег ).

Але тут моладзь сыпанула на варту, вырвала Каляду з рук і павярнула-такі яе тварам да ( полымя). А дзеўкі кінуліся за ( Данька ), павалілі яго ў снег, пачалі казытаць.

Хлопцы адбілі яго, панеслі разам з ( Каляда) у хату. Каляду трэба было схаваць, каб падчас ( Масленіца), калі зіма павернецца да сонца і адступіць, спаліць яе на тым самым месцы.

Пытанні і заданні да тэксту:

-         Які абрад апісваецца ў тэксце?

-         Якія значэнні мае слова каляда?

-         У якім значэнні гэта слова ўжыта ў прачытаным тэксце?  ( Каляда –язычніцкі бог дастатку і ўраджаю.)

-         Назавіце вядомыя вам імёны багоў, якіх шанавалі славяне ў дахрысціянскі перыяд?

Тэма нашых сённяшніх заняткаў – “ Нарматыўнае ўжыванне склонавых форм назоўнікаў ”. Зыходзячы з тэмы, вызначце задачы нашых заняткаў.

Актуалізацыя ведаў.

Узнавіць веды аб правапісе канчаткаў назоўнікаў вам дапаможа блок-схема, якая знаходзіцца ў кожнага з вам перад вачыма.

Дыягнастычны тэст.

А 1 Адзначце назоўнікі першага скланення.

1)    Важаня; 2) зала; 3) кадрыля; 4) маэстра; 5) салата.

А 2 Адзначце назоўнікі другога скланення.

1) Глуш; 2) вока; 3) медаль;  4) вета; 5) вусень.

А3 Адзначце назоўнікі, якія ў форме меснага склону адзіночнага ліку маюць канчатак -Е.

1) Сям’я; 2) дарога;  3) хвоя; 4) Кацярына; 5) Алеся.

А4  Адзначце назоўнікі, якія ў форме роднага склону адзіночнага ліку маюць канчатак –а (-я).

1) Літр;  2) сквер; 3) нос;  4) ветрык; 5) мох.

А5 Адзначце назоўнікі, якія ў форме роднага склону адзіночнага ліку маюць канчатак -у(-ю).

1) Экзамен; 2) поплаў; 3) лоб; 4) твар; 5) бераг.

Самаправерка і самаадзнака.

Ключы да тэста ( на дошцы): А 1. 2,3,5; А 2. 2,3,5; А. 3 2,4; А. 4 1,2,3,4; А 5.1,2,4.

Паўторнае асэнсаванне тэарэтычнага матэрыялу (па дапаможніку)

Фізкультхвілінка.

Трэніровачныя практыкаванні ( па варыянтах)

Варыянт 1

Заданне 1: запішыце словазлучэнні, раскрыўшы дужкі:

Сустрэцца на (луг),  выступіць на (мітынг), спяваць аб (подзвіг), пагасціць у (дачка), тлушч у (малако), прыехаць да (цётка), знайсці ў (мука), заўважыць на (бульдог) , пра карысць (часнок), знайсці на (дарожка).

Заданне 2.

Пастаўце назоўнікі ў патрэбным склоне:

Гасцінец для (маці), кабыла з (жарабя), ганарыўся (шчаня), пародзістаму (кацяня),кабета з (дзіця).

Заданне 3. ( агульнае для 1 і 2 варыянтаў)

Прачытайце тэкст, вызначце яго стылёвую прыналежнасць, адказ абгрунтуйце.

Не саромейцеся, беларусы, размаўляць па-свойму – на роднай мове бацькоў і дзядоў сваіх. Беражыце сваю мову, беражыце свае песні, свае казкі, звычаі – гэта спадчына дзядоў і вялікі нацыянальны здабытак. Толькі тады цябе ўсе будуць паважаць як чалавека, калі будзеш сам сябе паважаць – калі не адмовішся ад свайго нацыянальнага здабытку. А першы нацыянальны здабытак – гэта родная мовы.

Варыянт 2

Заданне 1.

Запішыце словазлучэнні, раскрыўшы дужкі:

З’ехаць з (горка), заўважыць на (чарапаха), кветкі з (луг), убачыць на (картынг), радавацца (адзнака), стаяць на (ганак), хворай (качка), заўважыць на (птушка),звінела ў (вуха),акуні ў (юшка).

Заданне 2.

Пастаўце назоўнікі ў патрэбным склоне:

Стужка на галаве (дзяўчо), убачыцца з (маці), назваць (імя) дзеда, далі імя (племя), кабыла з (жарабя),

Аналіз трэніровачных практыкаванняў.

Выніковы тэст.

А 1. Адзначце ў словазлучэннях назоўнікі, якія ў давальным склоне адзіночнага ліку маюць  канчатак –у(-ю).

падысці к (мужчына)

падарыць свайму (стараста)

аддаць свайму (калега)

не даваць спакою гэтаму (соня)

не дараваць такому (ханжа)

А 2. Адзначце словазлучэнні з граматычнымі памылкамі:

1)Расселіся па стрэхах, 2)балючая мазоль, 3) з гарэзам Жэнем, 4)жалезная дзвер, 5)малады поні.

В 1.  Утварыце словазлучэнні:

1)    Прынеслі ў (вядро) вады, 2)былі ў дзвюх (сястра), 3)некалькі (кніга), 4) шмат (кансервы), 5) купілі 5 (качарга).

В 2. Запішыце словазлучэнні, выправіўшы дзе неабходна памылкі: 

1) Прысвяцілі Кузьме, 2) засталіся на начлезе ў млыне, 3)цэннік на тваразе, 4)купаліся ў Сажу, 5)схаваліся ў цені.

В 3 Перакладзіце на беларускую  мову:

1)    Помочь больному гриппом, 2)простить дочери, 3)шутить над неумекой Толей, 4) опоздали из-за снегопада, 5) назначить на половину девятого.

Падвядзенне вынікаў. 

Дамашняе заданне. Тэматычныя мікра-тэсты.

